
GJYKATA THEMELORE PRISHTINE

C.nr.3725/17

GJYKATA THEMELORE NE PRISHTINE, Departamenti i Pérgjithshém, me gjyqtarin
Argzon Mucaj, né céshtjen juridike kontestimore té paditésit N.B. nga Prishtina, i pérfagésuar
nga T.Zh. avokate nga Prishtina, kundér té paditurve F.B. dhe F.B. nga Prishtina, né ¢éshtjen
juridike té kompensimit té démit, né shqyrtimin kryesor publik t& mbajtur me daté 23.09.2024
né prani té pérfagésuesit té autorizuar té paditésit, e né mungesé té té paditurve té ftuar me rregull,
ndérsa me daté 07.10.2024, pérpiloi kété:

AKTGJYKIM

I. Aprovohet pjesérisht e bazuar kérkesépadia e paditésit N.B. nga Prishtina.

I1. DETYROHEN té paditurit F.B. dhe F.B. nga Prishtina, né emér t¢ kompensimit té démit jo
material dhe material té shkaktuar me daté 28.05.2015, paditésit né ményré solidare t’ia paguajé
shumat si né vijim:

1. né emér té démit jo material

a) pér dhimbje té pérjetuara fizike ShUMEN Prej ...ooovvevveviiecieeee e 800.00 euro
b) pér frikén e pérjetuar ShUMEN Prej.....ccoveiieiieiicie e 700.00 euro

2. né emér té démit material

a) né emér té ndihmés dhe kujdesit nga personi i treté shumeén prej..........ccccveneee. 20.00 euro
b) né emér té ushqgimit té pérforcuar SNUMEN Prej.......cccovvviieiiiiie e, 150.00 euro

I11. DETYROHEN té paditurit gé paditésit, shumat e gjykuara si né pikén | té dispozitivit té
kétyy aktgjykimi, t’1a paguaj€ me kamaté ligjore prej 8% né vit, pér démin jo material do té rrjedh
nga dita e nxjerrjes sé aktgjykimit me daté 07.10.2024, kurse pér démin material nga dita e
parashtrimit té padisé 29.12.2017, e deri né pagesén e térésishme, si dhe shpenzimet e procedurés
né lartési prej 849.60 euro, e té gjitha né afat prej 15 ditéve nga plotfugishméria e kétij
aktgjykimi, nén kércenim té pérmbarimit ligjor.

IV. REFUZOHET E PABAZUAR pjesa tjetér e kérkesépadisé sé paditésit, pértej shumave té
gjykuara né pikén 11 té dispozitivit, pér kompensimin e démit jo material né emér té dhimbjeve
fizike nga shuma e gjykuar 800.00 euro e deri né shumén e kérkuar né lartési prej 2,000.00 euro
dhe né emér té frikés sé pérjetuar nga shuma e gjykuar 700.00 euro e deri né shumén e kérkuar
né lartési prej 2,000.00 euro, dhe pér démin material né emér té ndihmés dhe kujdesit nga personi
I treté nga shuma e gjykuar prej 20.00 euro e deri né shumén e kérkuar né lartési prej 300.00 dhe
né emér té ushgimit té pérforcuar nga shuma e gjykuar 150.00 euro e deri né shumén e kérkuar
né lartési prej 200.00 euro.

Arsyetim

Paditési N.B. nga Prishtina, i pérfagésuar sipas autorizimit nga T.Zh., avokate nga Prishtina, né
kété gjykaté me daté 29.12.2017 ka paraqitur padi, kundér té paditurve F.B. dhe F.B. nga
Prishtina, me kérkesé kompensimin e démit material dhe jo material.

Paditési pérmes padisé, né seancén e shqyrtimit kryesor dhe né fjalén pérfundimtare ka deklaruar
se me daté 28.05.2015 pas njé mosmarréveshje né mes té paditésit dhe té paditurve né vendin e
quajtur “t. sh.”, pér deri sa paditési ka gené€ duke punuar taksi, pér njé moment té paditurit kané
filluar té godasin paditésin me grushte dhe me mjete té forta, duke i shkaktuar Iéndime né pjesé
té ndryshme té trupit. Ka shtuar se, té paditurit jané dénuar né proceduré penale pérmes
Aktgjykimit P.nr.3105/16 i datés 18.12.2017, ndérsa paditési pér kompensimin e démit éshté
udhézuar né kontest civil. Tutje, ka géndruar prapa precizimit té kérkesépadisé, duke kérkuar
nga gjykata qé e njéjta té aprovohet dhe té detyrohen té paditurit F.B. dhe F.B. nga fshati B.
Komuna e Prishtinés gé paditésit né emér té kompensimit t& démit material té shkaktuar me daté
28.05.2015, dhe até pér pérkujdesje dhe ndihmé nga personi i treté t’ia paguajné shumén prej
300.00 euro, né emér té ushqgimit té pérforcuar shumén prej 200.00 euro, né emér té démit jo
material pér dhimbjet fizike shumén prej 2000.00 euro dhe pér friken e shkaktuar né shumé prej
2000.00 euro, e né shumén e pérgjithshme prej 4500.00 euro, me kamaté ligjore prej 8% duke
llogaritur nga data e paragitjes sé padisé e deri né pagesén definitive.

Shpenzimet e procedurés i ka kérkuar, dhe até pér padi 104.00 euro, pér taksé gjygésore shumén
prej 40.00 euro, pér pérfagésim né katér seanca né secilén nga 135.20 euro e né shumén e
pérgjithshme pér seanca 540.80 euro dhe pér ekspertiza mjekésore shumén prej 300.00 euro.

Té paditurit pérmes pérgjigjes né padi dhe né seancat gjygésore, e kané kundérshtuar né térési
padiné dhe kérkesén e saj, duke konsideruar se e njéjta éshté e pa bazuar si né aspektin formal,
e po ashtu edhe né até pérmbajtésor. Kané theksuar se, padisé nuk i éshté bashkéngjitur asnjé
prové materiale e cila do té vértetonte se paditési ka pésuar léndime trupore. | padituri i paré F.B.
ka deklaruar se nuk kamé gené né vendngjarje kur ka ndodhur ky problem, e po ashtu nga gjykata
penale jam liruar nga aktakuza. Ndérsa, i padituri i dyté F.B. ka deklaruar se nuk géndrojné
pretendimet e paditésit, nuk i kemi shkaktuar 1éndime trupore, ai ka ardhur né veturé dhe me ka
sulmuar, éshté kthyer né vijat e kémbésoreve dhe ka tentuar t¢ me sulmoj. Gjykatés i kané
propozuar qé padia dhe kérkesa e saj té refuzohet si e pa bazuar.

Gjykata seancén e shqyrtimit kryesor té datés 23.09.2024 e ka mbajtur né mungesé té paléve té
paditura, pér faktin se té njéjtit kané gené té ftuar né ményré té rregullt pérmes procesverbalit
nga seanca e kaluar. Po ashtu, né kété seancé, gjykata e ka lejuar precizimin e kérkesépadisé pa
prezencén e té paditurve, kjo pér faktin se precizimi konkret nuk paraget ndryshim té padisé, dhe
até duke u bazuar né nenin 257 paragraf 2 té LPK-sé, i cili nen parasheh se padia nuk quhet e
ndryshuar po gé se paditési e ka zvogéluar kérkesépadiné. Né Kkété rast, paditési pérmes
precizimit e kishte zvogéluar kérkesén e tij nga vlera fillestare e padisé gé ishte né shumén prej
4,800.00 euro né vlerén prej 4,500.00 euro. Andaj, bazuar né keté, gjykata e vazhdoj seancén e
shqyrtimit kryesor pa i njoftuar palét e paditura.

Me géllim té vértetimit té drejté dhe té ploté té gjendjes faktike lidhur me kété céshtje
kontestimore, gjykata né shqyrtimin kryesor publik t€ mbajtur mé 23.09.2024, béri
administrimin e provave té propozuara nga palét dhe até: Raportin mjekésor té datés 28.05.2015
i léshuar nga Qendra Klinike Universitare — Qendra Emergjente, Raportet mjekésore té léshuara
me daté 29.05.2015, 31.05.2015, 03.06.2015 dhe raporti i datés 04.06.2015, Raportin e I&shuar
nga QKUK i datés 08.06.2015, Aktgjykimin e Gjykatés Themelore né Prishtiné me numér
P.nr.3105/16 i datés 18.12.2017 dhe ekspertizat mjekésore té datés 08.04.2024.

Pasi qé gjykata e béri vlerésimin e secilés prové vec e vec dhe té gjithave sé bashku, bazuar né
nenin 8 té LPK-sg, arriti né pérfundimin se né kété ¢éshtje juridike civile duhet vendosur si né
dispozitiv té kétij aktgjykimi.

Nga deklarimet e paléve ndérgjygése né kété céshtje juridike kontestimore rezulton se
kontestuese éshté baza e kérkesépadisé, e po ashtu edhe lartésia e saj.

Nga Raporti mjekésor i datés 28.05.2015 i léshuar nga Qendra Klinike Universitare — Qendra
Emergjente né emér té paditésit, gjykata konstatoj se paditési me kété daté ka kérkuar shérbime
mjekésore né Qendrén Emergjente, si pasojé e Iéndime trupore.

Nga Aktgjykimi i Gjykatés Themelore né Prishtiné me numér P.nr.3105/16 i datés 18.12.2017,
gjykata konstatoj se i njéjti aktgjykim éshté i plotfugishém nga data 31.01.2018, dhe me té njéjtin
té paditurit jané shpallur fajtor pér kryerjen e veprés penale Léndim i lehté trupor e pércaktuar
me nenin 188 paragraf 1.4 lidhur me nenin 31 té Kodit Penal t€ Republikés sé Kosovés, pér
shkak se me dat€ 28.05.2015, rreth orés 21:00 n€ rrugén “Xh.B.” t€ pandehurit kétu né kété
proceduré té paditurit F.B. dhe F.B. pér njé mosmarréveshje gé kishin me té démtuarin kétu né
kété proceduré paditésin, pér deri sa paditési ishte duke pritur né rend pér té€ marr udhétaret, pasi
gé té njéjtit punonin si taksi, té paditurit e kané sulmuar paditésin me ¢ka i kané shkaktuar
Iéndime té lehta trupore. Paditési, me kété aktgjykim, ishte udhézuar né kontest civil pér
realizimin e kérkesés sé tij pasurore-juridike.

Me géllim té konstatimit té shkallés sé 1éndimeve trupore, e po ashtu pér té vlerésuar frikén e
paditésit té shkaktuar si pasojé e léndimeve trupore, gjykata sipas propozimit té paditésit, ka
nxjerr provat pérmes ekspertizave mjekésore dhe até nga eksperti mjekésor ortoped Dr. A.T. dhe
ekspertja mjekésore psikiatér Dr. A.G. Ekspertét mjekésor pas shqyrtimit t¢ dokumentacionit té

prezantuar né shkresat e I&ndés, si dhe pas ekzaminimit té paditésit, kané konstatuar se paditési
ka pésuar Iéndime té natyrés sé lehté trupore.

Sipas vlerésimit té ekspertit mjekésor ortoped Dr. A.T., té dhéné pérmes ekspertizés mjekésore,
I njéjti né bazé té raporteve mjekésore né shkresa té 1éndés dhe até bazuar né: Raportin mjekésor
nga Qendra Emergjente né Prishting, i datés 28.05.2015, me nr. protokolli 1866, Raportin e TK
e kokés i datés 08.06.2015, Raporteve mjekésore gé gjenden né shkresa té l1éndés dhe nga
ekzaminimi i drejtpérdrejt i paditésit, ka konstatuar se me datén 28.05.2025 paditési ka pésuar
kéto Iéndime trupore: ndrydhje e kokés, ndrydhje e gafés, ndrydhje e regjionit té krahut té djathté,
ndrydhje e hemitoraksit té djathté, ndrydhje e shpatullés se djathté, duke konstatuar se kéto
Iéndime pér nga natyra e tyre konsiderohen si Iéndime té lehta trupore. Eksperti ka konstatuar
se, paditési si pasojé e kétyre léndimeve dhembjet fizike té intenzitetit té rendé kané zgjatur 2
dité, dhembje kohé pas kohe deri né veprimin e terapisé se ordinuar, pér shkak te Iéndimeve né
disa pjesé té trupit, ndérsa dhembjet fizike té intensitetit t¢ mesém, kané zgjatur 15 dité, kohé e
cila &shté e nevojshme pér térhegjen e spazmés muskulore, edemes se indeve, hematomave, nen
veprimin e terapisé, kurse dhembjet fizike té intensitetit té ulet sipas ekspertit shfagen edhe sot
e késaj dite, me dhembje té qafés sidomos gjaté sforcimeve fizike me duar, sipas té dhénave
anamnestike té paditésit.

Lidhur me frikén e pérjetuar, ekspertja mjekésore duke u bazuar né raportet mjekésore gé
gjendén né shkresat e Iéndés dhe até: Raportin mjekésor nga Qendra Emergjente né Prishting, i
datés 28.05.2015, me nr. protokolli 1866, Raportin e TK e kokés i datés 08.06.2015, Raporteve
mjekésore gé gjenden né shkresa té 1éndés dhe nga ekzaminimi i drejtpérdrejt i paditésit, ka
konstatuar se me datén 28.05.2025, paditési ka pérjetuar: friké primare: né momentin e rrahjes
né formé té frikés intensive nga kércénimi i integritetit té tij fizik e gé ka zgjatur disa sekonda,
friké sekondare té intensitetit té larté té manifestimit: ka pasur pér 3 dité manifestuar me gjendje
té shgetésimit psikomotorik, pagjumési, anktheve dhe tmerreve té natés me zgjime té shpeshta
gjaté natés. Kjo ka kaluar né friké sekondare té intensitetit té mesém: dhe qé ka zgjatur pér 20 -
30 dité ku éshté manifestuar me éndrra rekurente shgetésuese rreth ngjarjes, sjellje apo ndjenja
sikur ngjarja traumatike té ishte duke u pérséritur. Ekspertja ka konstatuar se, frika sekondare e
intensitetit té ulét té manifestimit e cila ka zgjatur mé shumé se 5 muaj dhe ende vazhdon pas
rrahjes - pérleshjes e manifestuar me ankthe dhe shgetésime té natyrés emocionale, ¢rregullim té
gjumit me rénie té koncentrimit, humor té ulét dhe pagéndrueshméri né relacionet sociale, kjo
gjendje éshté shogéruar me rikujtime té ngjarjes traumatike gé ka gené me friké dhe pasiguri gjé
gé ka ndikuar edhe né funksionimin e tij social dhe profesional. Ekspertja ka konstatuar se,
shémtimi trupor nuk ekziston, e po ashtu as zvogélimi i pérhershém i aktivitetit jetésor. Né raport
me ndihmén dhe pérkujdesjen nga personi i treté, ekspertja ka konstatuar se e njéjta ka gené e
nevojshme pér 2 dité, ndihmé pér té kryer disa nga aktivitetet e pérditshme jetésore, i ndihmuar
nga familjaret, si¢ jané veshmbathja, higjiena personale, pérgatitja e ushqgimit, etj. Kurse né
raport me ushgimin e pérforcuar, ka konstatuar se i njéjti ka gené i nevojshém pér 15 dité, dhe
até ushgim i pasur me albumina, minerale dhe vitamina, ushqim me i pérforcuar se i zakonshmi,
i cili ndikon ne rritjes e forcave imunitare té organizmit.

Sa i pérket ndihmés nga personi i treté, eksperti ka konstatuar se e njéjta ka gené e nevojshme né
kohézgjatje prej dy dité, ndihmé kjo pér té kryer disa nga aktivitetet e pérditshme jetésore, i
ndihmuar nga familjaret, si¢ jané veshmbathja, higjiena personale dhe pérgatitja e ushgimit.
Ndérsa, sipas ekspertit mjekésor, ushqgimi i pérforcuar ka gené i nevojshém pér 15 dité, ushgim
I pasur me albumina, minerale dhe vitamina, i cili ndikon né rritjen e imunitetit.

| autorizuari i palés paditése, né seancén e shqyrtimit kryesor, ka deklaruar se i ka pranuar
ekspertizat mjekésore, dhe pér té njéjtat nuk kané vérejtje e as pyetje apo sgarime pér ekspertét,
té cilét kané gené prezent né kété seancé. Ndérsa, gjykata té njéjtat ekspertiza i ka pranuar né
térési si té besueshme, meqé té njéjtat ishin profesionale dhe té argumentuara, duke ofruar té
dhéna té mjaftueshme lidhur me vértetimin e fakteve vendimtare né kété céshtje kontestimore.

Né bazé té provave té prezantuara dhe gjendjes faktike té vértetuar si me larté, gjykata vleréson
se né kété céshtje juridike kontestuese duhet té zbatohen dispozitat e Ligjit Nr. 04/L-077 pér
Marrédhéniet e Detyrimeve (tani e tutje LMD).

Neni 136 paragraf 1 i LMD-sé parasheh: “Kush i shkakton tjetrit dém ka pér detyré ta
kompensojé, pérveg nése vértetohet se démi éshté shkaktuar pa fajin e tij. ” Ndérsa, né bazé té
nenit 140 té LMD-sé parashihet se: “Fajésia ekziston kur démtuesi e ka shkaktuar démin me
dashje ose nga pakujdesia. ” Kurse me paragrafin 1 té nenit 190 t€ LMD-sé pércaktohet se: “Pér
démin té cilin disa persona e kané shkaktuar bashkérisht, pérgjigjen té gjithé pjesémarreésit
solidarisht.”

Me nenin 14 té Ligjit pér Procedurén Kontestimore, pércaktohet se: “Né procedurén
kontestimore gjykata, né piképamje té ekzistimit té veprés penale dhe té pérgjegjésisé penale té
kryerésit, éshté e lidhur me aktgjykimin e formés sé preré té gjykatés penale, me té cilin i
pandehuri éshté shpallur fajtor.”

Bazuar né gjendjen faktike si mé sipér, e duke aplikuar dispozitat ligjore materiale té
lartpérmendura, gjykata konstatoi se té paditurit i kané shkaktuar dém paditésit, pérkatésisht
Iéndime trupore, si pasojé e sulmit fizik, i cili ka ndodhur me daté 28.05.2015. Lidhur me bazén
juridike té kérkesés sé paditésit, gjykata vlerésoi se Aktgjykimi i Gjykatés Themelore né
Prishtiné me numér P.nr.3105/16 i datés 18.12.2017, i plotfugishém nga data 31.01.2018, éshté
prové e mjaftueshme, dhe njékohésisht fakt vendimtar, pér aprovimin e padisé sé paditésit.

Né lidhshméri me keté, baza juridike e vendosjes né lidhje me lartésiné e kompensimit té démit
pércaktohet me nenin 183 paragraf 1 t¢ LMD-sé, i cili pércakton se: “Pér dhembjet e pésuara
fizike, pér dhembjet e pésuara shpirtérore pér shkak té zvogélimit té aktivitetit jetésor, té
shémtimit, té cenimit té autoritetit, té nderit, té lirive ose té té drejtave té personalitetit, té vdekjes
sé personit té aférm, si dhe frikés, gjykata, po té konstatojé se rrethanat e rastit sidomos
intensiteti i dhembjeve dhe i frikés dhe zgjatja e tyre e arsyetojné kété, do té gjykojé shpérblimin
e drejté né té holla, pavarésisht nga shpérblimi i démit material si dhe nga mungesa e démit
material’, ndérsa paragrafi 2 i té njéjtit nen parasheh se: “Me rastin e vendosjes pér kérkesén
pér shpérblimin e démit jo material, si dhe pér lartésiné e shpérblimit té tij, gjykata do té kujdeset
pér réndésiné e cenimit té sé mirés dhe té géllimit té cilit i shérben ky shpérblim, por edhe pér

até, se me te mos té favorizohen synimet gé nuk jané né pajtim me natyrén e saj dhe me géllimin
shogéror”. Né pérputhje me té lartcekurat, e duke u bazuar né ekspertizat mjekésore, pér
kompensimin e démit, né rastin konkret gjykata ka vendosur sipas ¢cmuarjes sé liré, duke u bazuar
né nenin 323 té LPK-sé, sipas té cilit “Po gé se vértetohet se palés i takon e drejta qé t’i
shpérblehet démi me té holla apo me sende té zévendésueshme, por pa mundési qé té caktohet
shuma e té hollave, apo sasia e sendeve té tilla, apo se njé gjé e tille do t¢ mund té béhej me
véshtirési shumé té médha, gjykata pér kété do té vendosé sipas ¢muarjes sé liré.” Né raport me
pérgjegjésiné solidare, gjykata vendosi duke marr pér bazé faktin se démi pérkatésisht léndimet
trupore jané shkaktuar nga té dy té paditurit, pér kété arsye té njéjtit duhet té pérgjigjen né ményré
solidare, ashtu si¢ pércaktohet me paragrafin 1 té nenit 190 té LMD-sé.

Sa i pérket lartésisé sé kérkesépadisé né lidhje me démin jomaterial, gjykata vendosi duke marr
pér bazé dispozitat e lartcekura ligjore, e po ashtu edhe ekspertizén e ekspertéve mjekésor, té
cilét kané konstatuar se paditési ka pésuar l1éndime té lehta trupore. Bazuar né kéto konstatime
té ekspertéve, duke marr pér bazé edhe natyrén e léndimeve, gjykata vlerésoj se paditési né emér
té dhimbjeve fizike té shkaktuara si pasojé e Iéndimit trupor duhet t¢ kompensohet né lartési prej
800.00 €. Gjykata vlerésoj léndimet e paditésit té shkaktuara, dhe né konstatimet e lartcekura té
ekspertéve lidhur me friken e pérjetuar, gjykata vendosi gé paditési né emér té frikés sé pérjetuar
si pasojé e léndimit trupor duhet té kompensohet né lartési prej 700.00 €.

Né raport me démin material, sa i pérket ndihmés nga personi i treté, eksperti ka konstatuar se e
njéjta ka gené e nevojshme né kohézgjatje prej dy dité, ndihmé kjo pér té kryer disa nga
aktivitetet e pérditshme jetésore, i ndihmuar nga familjaret, si¢ jané veshmbathja, higjiena
personale dhe pérgatitja e ushgimit. Bazuar né keté konstatim té ekspertit, gjykata e aprovoj
shumén prej 20.00 euro pér kété kategori té démit, duke llogaritur shumén prej 10.00 euro pér
njé dité. Ndérsa, sipas ekspertit mjekésor, ushgimi i pérforcuar ka gené i nevojshém pér 15 dité,
ushgim i pasur me albumina, minerale dhe vitamina, i cili ndikon né rritjen e imunitetit. Bazuar
né keté konstatim té ekspertit, gjykata e aprovoj shumén prej 150.00 €, duke llogaritur shumén
prej 10.00 euro pér njé dité, duke vlerésuar se e njéjta éshté né pérputhje me vlerén e cila i takon
paditésit né emér té pérkujdesjes nga personat e treté. Gjykata, pér kéto dy kategori té démit
material vleréson se té njéjtat mund té njihen edhe né mungesé té provave materiale, kjo pér
faktin se pér deri sa konstatohet se pala e démtuar ka pésuar démtime si pasojé e Iéndimeve, e
duke marr pér bazé ekspertizat mjekésore, pérkatésisht ditét pér té cilat ka gené i nevojshém
ushgimi i pérforcuar dhe mbikéqgyrja nga personi i treté, atéheré mbi kété bazé né té njéjtén kohé
I njihet edhe kjo e drejté.

Bazuar né gjendjen faktike té vértetuar si me larté, gjykata arriti né pérfundim se té paditurit
mbajné pérgjegjési pér démin qé i éshté shkaktuar palés paditése si pasojé e léndimeve trupore,
té cilin dém té paditurit jané té obliguar t¢ kompensojné mbi bazén e pérgjegjésisé, ashtu si¢
pércaktohet me nenin 136 paragraf 1, nenin 140, nenin 183 paragraf 1 dhe nenin 190 paragraf 1
té LMD-sé.

Lidhur me pikén IV té dispozitivit té aktgjykimit, pér pjesén e refuzuar, sa i pérket démit jo
material, gjykata vlerésoj se kompensimi pértej shumés sé gjykuar nuk do té ishte né harmoni
me té mirén e shkelur, duke marr pér bazé natyrén e Iéndimeve té paditésit dhe frikén e pérjetuar,

pér cka vendosi gé e njéjta té refuzohet. Ndérsa, né raport me pjesén refuzuese pér démin
material, gjykata té njéjtat i refuzoj duke marr pér bazé ekspertizat mjekésore té cilat kané
konstatuar ditét pér té cilat ka gene e nevojshme mbikéqgyrja nga personi i treté dhe ushgimi i
pérforcuar.

Vendimin mbi kamatén gjykata e bazoj né nenin 382 té LMD-sé, sipas té cilit: “1. Debitori qé
vonon né pérmbushjen e detyrimit né té holla debiton, pérpos borxhit kryesor, edhe kamatén. 2.
Lartésia e kamatévonesés éshté teté pérqind (8%) né vit, pérvec nése parashihet ndryshe me ligj
té vecanté”. PEr démin jo material gjykata e njohu té drejtén né kamaté nga momenti i pérpilimit
té aktgjykimit me daté 07.10.2024. Kjo pér faktin se pala e paditur bie né vonesé dhe éshté e
detyruar, gé pérve¢ démit té paguaj edhe kamatén, nga momenti kur ka kuptuar pér llojin dhe
véllimin e démit té shkaktuar. Ndérsa, pér démin material, kamatén e njohu nga momenti i
paraqgitjes sé padisé me daté 29.12.2017, duke u bazuar né propozimin e palés paditése.

Vendimin g€ pala e paditur t’i bart shpenzimet e procedurés, gjykata e bazoj né€ dispozitat e nenit
449 dhe 452 dhe 463 té LPK-sé. Ndérsa, lartésiné e shpenzimeve té procedurés gjykata e bazoj
né Tarifén e Odés sé Avokatéve, dhe até pér padi 104.00 euro, pér tri seanca té mbajtura pér
secilén vec e vec¢ nga 135.20 euro, shuma prej 405.60 euro, pér ekspertiza mjekésore shumén
prej 300.00 euro, si dhe pér taksé gjyqgésore shumén prej 40.00 euro, gjithsej shumén prej 849.60
euro né emér té shpenzimeve té procedurés gjygésore, ndérsa kérkesén pér shpenzime né emér
té seancés sé datés 04.06.2024, gjykata té njéjtén nuk e njohu pér faktin se kjo seancé nuk éshté
mbajtur pér fajin e té paditurve.

Nga arsyet e cekura mé larté, e duke u bazuar né nenin 143 paragraf 1 té LPK-sé u vendos si né
dispozitiv té kétij aktgjykimi.
GJYKATA THEMELORE NE PRISHTINE

Departamenti i Pérgjithshém — Divizioni Civil
C.nr.3725/17, daté 07.10.2024

Gjyqtari
Argzon Mucaj

KESHILLE JURIDIKE: Kundér kétij Aktgjykimi lejohet
ankesa ne afat prej 15 ditésh, nga dita e marrjes sé té njéjtit,
Gjykatés sé Apelit né Prishting, e pérmes késaj gjykate. Ankesa
duhet té paraqgitet né kopje té mjaftueshme pér palét dhe gjykatén.

